
 ᐋᖅᑭᓗᑎᒃ ᓂᕐᔪᑏᑦ ᐊᓐᓇᐅᒪᔾᔪᑎᒋᓇᓱᐊᕐᓗᒋᑦ ᓈᖕᒪᖕᓂᕋᖅᑕᐅᓂᖏᓐᓂᒃ ᕿᓚᓗᒐᕐᓄᑦ, 

ᑐᒑᓕᖕᓄᑦ ᐊᒻᒪ ᐊᐃᕕᕐᓄᑦ ᒪᓕᒡᓗᒋᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᒥ 5.6.25  

  

ᐱᔾᔪᑎᐊ  

ᑐᑭᓯᐅᒪᔾᔪᑎᒃᓴᐃᑦ:       ᐃᓱᒪᓕᐅᕈᑕᐅᓂᖓ: X  

ᐱᔾᔪᑕᐅᔪᖅ:  

ᐃᓕᑕᕆᓯᒪᓪᓗᒋᑦ ᑲᑎᒪᔩᑦ ᐱᓕᕆᐊᕆᔭᕆᐊᖃᖅᓯᒪᔭᖓ ᐊᑖᓂ ᐃᓚᖓᑕ 5.6.25 ᓄᓇᑖᕈᑎᓂ, 

ᐋᖅᑭᒋᐊᖅᑕᐅᓯᒪᑎᓪᓗᒍ, ᓄᓇᕗᑦ ᑐᙵᕕᒃ ᑎᒥᖓᑦ ᑐᒃᓯᕋᖅᐳᑦ ᑲᑎᒪᔨᓂ ᐋᖅᑮᖁᔨᓪᓗᑎᒃ 

ᓂᕐᔪᑏᑦ ᐊᓐᓇᐅᒪᔾᔪᑎᒋᓇᓱᐊᕐᓗᒋᑦ ᓈᖕᒪᖕᓂᕋᖅᑕᐅᓂᖏᓐᓄᑦ ᐅᑯᓄᖓ ᕿᓚᓗᒐᐃᑦ, ᑐᒑᓖᑦ, 

ᐊᒻᒪ ᐊᐃᕖᑦ. ᐋᖅᑭᒃᑕᐅᓂᖓ ᓂᕐᔪᑏᑦ ᐊᓐᓇᐅᒪᔾᔪᑎᒋᓇᓱᐊᕐᓗᒋᑦ ᓈᖕᒪᖕᓂᕋᖅᑕᐅᓂᖏᑦ 

ᑖᒃᑯᓄᖓ ᓂᕐᔪᑎᓄᑦ ᑕᐃᒫᒃᓴᐃᓐᓇᖅ ᐊᒃᑐᐃᓂᖃᕐᓂᐊᖅᑐᖅ ᐊᓯᖏᓐᓄᑦ ᓂᕐᔪᑎᓄᑦ 

ᐋᖅᑭᒃᑕᐅᓯᒪᔪᑐᑦ ᓂᕐᔪᑏᑦ ᐊᓐᓴᐅᒪᔾᔪᑎᒋᓇᓱᐊᕐᓗᒋᑦ ᓈᖕᒪᖕᓂᕋᖅᑕᐅᓂᖏᓐᓄᑦ ᐊᑖᓄ 

ᓄᓇᑖᕈᑎᐅᑉ. ᐋᖅᑭᒃᓯᒪᒍᑕᐅᓂᐊᕐᒪᑕ ᓯᓄᓪᓕᖅᐹᒥ ᑲᑎᒃᖢᒋᑦ ᐊᖑᓇᓱᒃᑕᐅᔪᓐᓇᖅᑐᓄᑦ ᐊᒻᒪᓗ 

ᐋᖅᑮᔪᖃᖅᓯᒪᓕᖅᐸᑦ ᑲᑎᒃᖢᒋᑦ ᐊᖑᓇᓱᒃᑕᐅᔪᓐᓇᖅᑐᓄᑦ ᐋᖅᑭᒃᓯᒪᔪᖃᓕᖅᐸᑦ (5.6.20).  

ᖃᓄᐃᓕᐅᖅᓯᒪᓂᖏᑦ: 

ᐋᔩᖃᑎᒌᒐᓱᐊᖅᑎᓪᓗᒋᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᒥᒃ, ᐊᐃᕙᔨᖏᑦ ᑐᙵᕕᒃᑯᑦ 

ᑐᒃᓯᕋᓚᐅᕐᓯᒪᖕᒪᑕ ᕿᓚᓗᒐᐃᑦ, ᑐᒑᓖᑦ ᐊᒻᒪ ᐊᐃᕖᑦ ᐃᓚᓕᐅᔾᔭᐅᓯᒪᖁᔭᐅᓪᓗᑎᒃ 

“ᓂᕆᐅᒋᔭᐅᔪᑦ ᐱᔭᐅᔭᕆᐊᖃᕐᓂᖏᑦ” ᓂᕐᔪᑎᓄᑦ ᐃᓚᖓᓂ 5.6.5 ᓄᓇᑖᕈᑎᒥ. 

ᐊᖏᖃᑎᒌᒃᑐᐃᓐᓇᐅᓚᐅᖏᒻᒪᑕ, ᐊᒻᒪ ᐃᓄᐃᑦ ᐊᔪᐃᓐᓇᓚᐅᕐᒪᑕ ᕿᓚᓗᒐᐃᑦ, ᑐᒑᓖᑦ ᐊᒻᒪ 

ᐊᐃᕖᑦ ᐃᓚᓕᐅᔾᔭᐅᓯᒪᖁᔭᐅᓪᓗᑎᒃ 5.6.5-ᒥ, ᐊᓯᐊᒎᖅᑐᒥᒃ ᐱᖁᔨᕗᖔᕈᑎᒥᒃ ᐊᑐᓕᓚᐅᖅᑐᑦ.  

ᑖᓐᓇ ᐊᑐᖅᑕᐅᓕᖔᓚᐅᑐᖅ ᐃᓚᖓᓃᑦᑐᖅ 5.6.25 ᓄᓇᑖᕈᑎᒥ. ᐊᖏᖃᑎᒌᓚᐅᖅᑐᑦ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᐋᖅᑮᒐᔭᕐᓗᑎᒃ ᐊᑲᐅᖏᓕᐅᕈᑕᐅᔪᒥᒃ ᐋᖅᑭᒃᓯᓂᕐᒥᒍᑦ ᓂᕐᔪᑏᑦ 

ᐊᓐᓇᐅᒪᔾᔪᑎᒋᓇᓱᐊᕐᓗᒋᑦ ᓇᖕᒪᖕᓂᕋᖅᑕᐅᓂᖏᓐᓂᒃ ᕿᓚᓗᒐᕐᓄᑦ, ᑐᒑᓖᑦ ᐊᒻᒪ ᐊᐃᕕᕐᓄᑦ 

ᑕᖅᑮᑦ 12 ᐃᓗᐊᓂ ᐋᖅᑭᒃᑕᐅᓚᐅᖅᑎᓪᓗᒍ, ᑕᐃᒪᐃᒃᑕᕌᖓᑦ, ᑲᑎᒪᔩᑦ ᐃᓕᑕᖅᓯᓯᒪᓪᓗᑎᒃ 



ᐆᒪᔪᖅᑕᐅᔪᑦ ᐃᓛᓐᓂᒃᑯᑦ ᖃᑦᓰᓐᓇᐅᓗᐊᓲᖑᒻᒪᑕ, ᐃᓄᐃᑦ ᐆᒪᔪᕈᓐᓇᖅᑕᖏᑦ ᓈᒻᒪᒍᓐᓃᖅᑐᑎᒃ 

ᐊᓐᓇᐅᒪᔾᔪᑎᒋᒐᓱᐊᕆᐊᖏᑦ.  

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑎᒥᓐᖑᓚᐅᖅᓯᒪᔪᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎ 

ᐊᑎᓕᐅᖅᑕᐅᑎᓪᓗᒍ, ᔪᓚᐃ 9, 1993 (5.2.1). ᓄᓇᕗᒻᒥ ᐆᒪᔪᕐᓂᒃ ᖃᐅᔨᓴᕐᓂᖅ 

ᐱᒋᐊᕐᕕᒃᓴᖃᓚᐅᑐᖅ ᐊᕐᕌᒍ ᐊᓂᒍᖅᐸᑦ, ᑲᔪᓰᓐᓇᓂᐊᕐᓗᓂ ᐊᕐᕌᒍᓄᑦ ᑕᓪᓕᒪᓄᑦ (5.4.2; 

5.4.4). 5.6.25 ᐅᖃᐅᓯᐅᓚᐅᖏᑦᑐᖅ 1993-ᒥ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑳᓐᑐᕌᒃᒥ ᓄᓇᕗᒻᒥ 

ᓄᓇᑖᕐᓂᕐᒧᑦ ᐊᖏᕈᑎᑎᒍᑦ.    

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐃᓱᒪᖃᕆᐊᓚᐅᖅᑐᑦ ᓇᓗᓇᐃᖅᑕᐅᓯᒪᔪᒥᒃ 5.6.25-ᒥ ᐊᒻᒪ 

ᐋᖅᑭᒋᐊᖅᑕᐅᖁᔨᓪᓗᑎᒃ ᐱᕕᒃᓴᖃᒃᑲᓐᓂᕈᒪᓪᓗᑎᒃ ᑕᖅᑭᓄᑦ 12-ᓄᑦ.  ᐋᖅᑭᒋᐊᖅᑕᐅᓚᐅᑐᖅ 

5.6.25 ᓯᑎᐱᕆ 17, 1996-ᒥ, ᐱᕕᒃᓴᖃᕐᕕᖃᖅᑎᑕᐅᒃᑲᓂᖅᖢᑎᒃ ᑕᖅᑭᓄᑦ 12 ᑎᑭᓪᓗᒍ ᒪᑦᓯ 

31 1997. ᐆᒪᔪᓕᕆᔨᕐᔪᐊᒃᑯᑦ ᑐᒃᓯᕋᐅᑎᖏᑎᒍᑦ ᓂᕆᐅᓚᐅᑐᑦ ᑲᑎᒪᔩᑦ ᐋᖅᑮᒐᔭᕐᓗᑎᒃ 

ᓂᕐᔪᑏᑦ ᐊᓐᓇᐅᒪᔾᔪᑎᒋᓇᓱᐊᕐᓗᒋᑦ ᓈᖕᒪᖕᓂᕋᖅᑕᐅᓂᖏᓐᓄᑦ ᐅᑯᐊ ᕿᓚᓗᒐᐃᑦ, ᑐᒑᓖᑦ, ᐊᒻᒪ 

ᐊᐃᕖᑦ ᖃᐅᔨᓴᕈᑕᐅᓚᐅᖅᑐᑎᒍᑦ. ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᑎᒍᑦ 

ᐃᓱᓕᒡᕕᒋᒋᐊᖃᖅᑎᑕᐅᔪᑦ ᑐᑭᓯᓂᕐᓗᒃᑕᐅᓯᒪᕙᓗᒃᑐᑦ, ᐊᐅᓚᓂᕐᒧᑦ ᑕᒻᒪᖅᓯᒪᑐᐃᓐᓇᑐᑦ. 

ᐋᖅᑭᒃᑕᐅᔭᕆᐊᖃᕐᓂᖏᑦ ᑖᒃᑯᓄᖓ ᓱᓕ ᐱᓕᕆᐊᖑᔭᕇᖅᓯᒪᓐᖏᑦᑐᖅ.  

ᑖᓐᓇ, 5.6.25 ᐱᔭᕆᐊᖃᖅᑎᑦᓯᕗᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐋᖅᑮᔭᕆᐊᖃᖅᖢᑎᒃ ᓂᕐᔪᑏᑦ 

ᐊᓐᓚᐅᒪᔾᔪᑎᒋᓇᓱᐊᕐᓗᒋᑦ ᓇᖕᒪᖕᓂᕋᖅᑕᐅᓂᖏᓐᓄᑦ ᕿᓚᓗᒐᐃᑦ, ᑐᒑᓖᑦ ᐊᒻᒪ ᐊᐃᕖᑦ 

ᖃᐅᔨᓴᕐᓂᖅ ᐱᓕᕆᐊᖑᒌᓚᐅᖅᑎᓐᓇᒎᓯᒪᔪᖅ. ᑕᐃᒪᐃᒻᒪᑦ 5.6.19-ᒥ 5.6.24-ᒧᑦ, ᑖᒃᑯᐊ 

ᒪᓕᒃᑕᕆᐊᖃᖅᑐᑎᒃ ᖃᐅᔨᓴᕈᑎᐅᓯᒪᔪᓂ ᐆᒪᔪᖅᑕᐅᕙᓚᐅᖅᑐᑦ ᖃᐅᔨᓴᕐᓂᖅᑕᖃᖅᑎᓪᓗᒍ, 

ᐊᑐᖅᑕᐅᔭᕆᐊᖃᓐᖏᑦᑐᖅ ᐋᖅᑮᑎᓪᓗᒋᑦ ᓂᕐᔪᑏᑦ ᐊᓐᓇᐅᒪᔾᔪᑎᒋᓇᓱᐊᕐᓗᒋᑦ 

ᓈᖕᒪᖕᓂᕋᖅᑕᐅᓂᖏᓐᓄᑦ ᑖᒃᑯᐊ.. ᐊᑖᓂ 5.6.25, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᐃᓱᒪᒋᐊᕆᐊᖃᖅᐳᑦ ᕿᓚᓗᒐᐃᑦ, ᑐᒑᓖᑦ ᐊᒻᒪ ᐊᐃᕖᑦ ᐊᒥᓲᓗᐊᖃᑦᑕᖏᓐᓂᖏᓐᓂᒃ ᐃᓚᖏᑕ 

ᓇᔪᖅᑕᐅᕙᒃᑐᑦ ᑕᐃᒪᓐᓂᖓᓄᑦ ᐃᓄᐃᑦ ᐆᒪᔪᖃᑦᑕᖅᑕᖏᑦ ᐊᒃᑎᑐᒻᒪᕆᐅᓂᖅᓴᐅᓯᒪᕗᑦ 

ᓈᖕᒪᖕᓂᕋᖅᑕᐅᔪᓂᒃ.  ᐱᓗᐊᖅᑐᒥᒃ, ᑕᒪᓐᓇ ᑐᕌᖅᑕᐅᔪᖅ ᐃᓕᑕᖅᓯᕗᖅ ᑰᑕᐅᔪᑦ 

ᐋᖅᑭᒃᑕᐅᓯᒪᔪᑦ ᑐᒑᓕᖕᓄᑦ ᓄᓇᕗᑦ ᓇᓗᓇᐃᖅᑕᐅᓯᒪᓂᖓᓂ, ᐊᒻᒪ ᐊᐃᕖᑦ ᕿᓚᓗᒐᐃᓪᓗ 

ᐃᓚᖏᓐᓂ ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂ, ᐃᓱᖃᕐᕕᖃᖅᑐᓂᒃ ᐃᓄᐃᑦ ᐆᒪᔪᕈᓐᓇᖅᑐᑦ 

ᑕᒪᓐᓇᓗ ᐱᔭᕆᐊᖃᖅᑕᖏᓐᓄᑦ ᑎᑭᐅᒪᖏᑦᑐᓂ.   

ᐃᓄᐃᑦ ᐆᒪᔪᕋᓱᐊᖅᑎᐅᒻᒪᑕ ᐆᒪᔪᕋᓱᐊᖅᑎᐅᖏᓐᓇᖅᑐᑎᒡᓗ ᑖᒃᑯᓂᖓ ᐆᒪᔪᕐᓂᒃ 

ᓇᓗᓇᐃᖅᑕᐅᓯᒪᓂᖓᓂ ᓄᓇᕗᑦ. ᐃᓚᒃᑲᓐᓂᖓ 4(2) ᐃᒪᐃᕐᒥᐅᑕᓄᕐ ᐋᖅᑭᒃᓯᒪᔾᔪᑕᐅᔪᖅ 

ᐊᑐᐃᓐᓇᐅᑎᑦᓯᕗᖅ “ᐱᔪᓐᓇᐅᑎᖃᖅᑎᑦᓯᓂᖅ ᐃᖃᓗᒐᓱᐊᕐᓂᕐᒥ ᑐᒑᓕᖕᓂᓪᓗ 

ᐱᓇᓱᐊᕈᓐᓇᐅᑎᓂᒃ ᑐᓂᓯᖃᑦᑕᔾᔮᖏᒃᑐᑦ ᐃᓄᖕᒪᕆᖕᒧᑦ ᑭᓯᐊᓂ.” ᑕᑯᒃᓴᐅᑎᑕᐅᔪᖅ 



ᐊᐅᓚᑦᓯᓂᖅᑎᒍᑦ ᓂᕆᐅᔭᐅᔪᓂᒃ ᓈᒻᒪᒋᐊᖏᓐᓂᒃ ᓂᕐᔪᑏᑦ ᓲᕐᓗ ᓇᓄᐃᑦ, 

ᓴᓂᕐᕙᖅᑕᐅᓯᒪᓂᖏᑦ ᐃᓄᖕᓄᑦ ᑲᑎᒃᖢᒋᑦ ᐆᒪᔪᖅᑕᐅᔪᓐᓇᕐᓂᖏᑦ ᑖᒃᑯᐊ 

ᐊᒃᑐᐃᓂᖃᑲᒻᒪᒐᔭᖏᑦᑐᖅ ᐱᔪᓐᓇᐅᖅᑕᐅᑎᑕᐅᔪᓄᑦ ᖃᑦᓯᐅᓂᖏᓐᓄᑦ ᐊᕕᒃᑐᖅᓯᒪᓂᖅᑎᒍᑦ 

ᐅᕝᕙᓘᓐᓃᑦ ᓯᓚᕐᔪᐊᒥ ᑭᒡᓕᓐᖑᐊᖏᑎᒍᑦ.   

ᓇᓗᓇᖏᓂᖅᓴᐅᖁᓪᓗᒍ, ᑖᒃᑯᐊ ᓂᕐᔪᑏᑦ ᐊᓐᓇᐅᒪᔾᔪᑎᒋᓇᓱᐊᕐᓗᒋᑦ ᓈᖕᒪᖕᓂᕋᖅᑕᐅᓂᖏᑦ 

ᐊᑐᓕᖅᑎᑕᐅᔪᒫᕐᓂᐊᖅᓯᒪᖏᑦᑐᑦ, ᐃᖕᒥᒃᑰᕐᓗᑎᒃ, ᐱᑦᑕᐃᓕᑎᑦᓯᖏᑦᑐᑦ ᐆᒪᔪᓕᕆᔨᓂᒃ 

ᐅᕝᕙᓘᓐᓃᑦ ᖃᐅᔨᓴᖅᑎᓂᒃ ᐆᒪᔪᖁᓐᓇᓂᕐᒥ ᖃᐅᔨᕐᓴᓂᕐᒧᑦ ᐅᕝᕙᓘᓐᓃᑦ ᐃᖅᓯᓈᕿᔪᓂᒃ 

ᐅᕝᕙᓘᓐᓃᑦ ᐋᓐᓂᐊᖅᑐᓂᒃ, ᓈᒻᒪᒋᔭᐅᓯᒪᑎᓪᓗᒋᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓄᑦ.  

ᐊᑐᓕᖁᔭᐅᔪᖅ: 

ᓄᓇᕗᑦ ᑐᙵᕕᒃᑯᑦ ᐋᖅᑮᖁᔨᕗᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓂ ᓂᕐᔪᑏᑦ 

ᐊᓐᓇᐅᒪᔾᔪᑎᒋᓇᓱᐊᕐᓗᒋᑦ ᓈᖕᒪᖕᓂᕋᖅᑕᐅᓂᖏᓐᓄᑦ ᑖᒃᑯᓄᖓ ᕿᓚᓗᒐᐃᑦ, ᑐᒑᓖᑦ ᐊᒻᒪ 

ᐊᐃᕖᑦ ᒪᓕᒡᓗᑎᒃ ᐃᓄᐃᑦ ᐱᔭᕆᐊᖃᖅᑕᖏᓐᓂᒃ ᐋᖅᑭᒃᑕᐅᓗᓂ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᓐᓂ ᑖᒃᑯᓄᖓᓕᒫᖅ ᕿᓚᓗᒐᐃᑦ, ᑐᒑᓖᑦ ᐊᐃᕖᓪᓗ ᓄᓇᕗᑦ 

ᓇᓗᓇᐃᖅᑕᐅᓯᒪᓂᖓᓂ.   

 

ᐅᓂᒃᑳᓕᐅᑐᖅ: ᒋᓕᓐ ᐅᐃᓕᐊᒻᔅ, ᐆᒪᔪᓕᕆᓂᕐᒧᑦ ᐅᖃᐅᔾᔨᒋᐊᖅᑎ, ᓄᓇᕗᑦ ᑐᙵᕕᒃ 

ᑎᒥᖓ   

     

10 ᓄᕕᐱᕆ 2011  


